
Yuuhanna um'amadaan Yasuu'iib usalal itkwikw

% Whawil utamna ayyaay, Uroomaani Gaysar
Tiibaaryoosii tehad'aayeetiit midda, Biilaatoos
Ubintaayi Yahuudiyaay haakimu, Heeroodis aree
Jaliil yhakim, uusan Fiilibus ltuuriyaawwa,
Tiraakuunitiidooswa kehii iidni hash yhakim.
Liisaaniyaas, Abileena iidna haash yhakim.

%2 Hannaaswa, Kayaafaaswa idiini suurkinaab iiktiini
door, Ukwaasanaay bhali Yuuhannaab Sakariyaay
w'oori dehaay imingaayiib itmassaawna.

% Beenhoob baruuh kassooh W'urduni ubhari haash
iibi udehayi dehaay «Ukwaasanaay dehaay agarna!
Ukwaasana tumaagnaay tugwibbaab tikatiineet
afooyi hookna. Bariiyooh dehay agarna! Ani malya
yameeb ammadani (anmiis) hookna.

 Suurii unabi Isaayaas iktibeenaayiit,
<Umingaayiib waliikiini hiss,

Wankwanaayiib salal soomirnal!

Tilagiiteeh fadhadht kwaasna!

% Kastaah taar'u aweeb iittaba iyadna,
kassaah aarbaawwa,

ikanbilwa eetyameet

iittaba iyadna,

isalala yhalag itfidhidh iyadna,
ishingira iilmis iyadna.

% Kassuuh uudehay
Wankwanaay midhhan
rhi iyadna.> indi.» idi.

" Gwida dehay firatiit, Yuuhanna um'amadaan
dehaay y'iin. Baruuh laakiin «Baraakna y'aadami
aray! Ugadab y'oon eebiin. Aaw tisibarooytooh
sooknaayookna?

% Tum'ageertookna lawistiniina daayaana!
Ishuukeeyookna dehaay <Hinin Ibraahiimi ara»
baadiina! Ukwaasana een y'aweeyee lbraahiimi ar
d'iya indiyeek dan'i, andi hookna.

% Oont'a uufaas whindi gadami kehii daasamiya.
Whindi daayiit samara haay baay'ay, kit'atiit n'eetiib
ituugid indi.» idi.

19 Yudehay sakanaayiini, «Aflaay, kak saknay?»
iidna.

1 Yuuhanna «Uutak malu halaka ibari, ibaabariib
whalaakooh oongaal ba'iyaaw! Mariit ibari,
ibaabariib ba'iyaaw!» idi.

'2 Itilbaat tamana han ammadama (itoomisna) idiiniit
eeyaan, «Duuraay, hinin kak saknay?» idiiniit
raatiyaan.

13 «Titilba Iroomaani <Ahaana!> idiineetookna
baakaay, gwidaaka mhallaga hooy baahaaynal» idi.

' Kajar aree dehaay eeyaaniit, «Hinin kak saknay?»
idiin. Yuuhanna «Mhallagaab oodehayi m'akriree
hooy baahaana! Oodehay gwisiree baa'atehimaana!
Imhallaga ookiraayiib tittiyeewiineeb haay
ganaamaanal» idi.

1> Beenhoob uudehay Umasiihi aay yhigitna akooh,
«Uun baruuh Umasiih ookna akat y'iini.» iidna.

1% Yuuhanna oodehay kassiyooh dehaay «Ani
eeyamee ammadani (anmiis) hookna. Laakiin anii
har'ii y'iini, aniika akrakaabu. Ani oon bariiyooh
kishiyaayooh dehaay han ka'astehalan. Uun baruuh
Eeshuuk Itageegaayeehwa, n'eetiiwwa ammadiini
(inmiis) hookna.

" Uun baruuh ugirbaalooh yaksaabu. Wharrooyooh
th'atiit maaymaayi indi, t'angaraatooh isinhis indi,
wharri yaksiit ibitta aree doorhan baayaayt n'eetiib
iiliw indi.» idi.

'8 Yuuhanna oodehay usakana udaayiib iiyiw,
gwidaanaatiib ibhaliiyeeb han oodehay im'ikir.
¥ Laakiin uwaali Heeroodisi dehaay «Takatook
ishtiit, usaniitook takat gwharti teebiyeet tuuna,
shingira naatu. Gwidaat maagnaay weet han
sakaabwa.» idiit Heeroodis shamatiya.

tumaagnaaytooh tusuureet ishaaw.
Yasuu'a ammadamiya (itoomaas)

L Yint gaat Yuuhanna oodehay beenaay dehaay
ammadi (iimis) akooh, Yasuu'a han dehaay eeyaayt
ammadamiya (itoomaas), siileelee taabiri ifdagna.
* Aashuuk Itageega kwibheeriit hay'aateeb faayee,
dehaay ikwbarna. «W'ooru winneet w'areeyaniyeeb
barookwa. Ani akraab dehook madhaadhu.» iid hiss
tibireetee itmassaaw.

Yasuu'iib yhooba

# Yasuu'a allamiyeeb udamaaniib mhay tamuun
hawla ookiik iibri. Uudehay baruuh Yuusif Heeli oor
iiktiyeeb hiisiin.

4 Heeli Mataatiib, Mataat Laawiib, Laawi Malkiib,
Malki Yanaayiib, Yanaa Yuusifiib, Yuusif
Mat'aatayaasiib,

% Mat'aatayaas Aamuusiib, Aamuus Naahuumiib,
Naahuum Hasliib, Hasli Nagaayiib, Nagaay
Maa'aatiib,

“® Maa'aat Mat'aatayaasiib, Mat'aatayaas Sim'iiniib,
Sim'iin Yoosikiib, Yoosik Yoodaayiib, Yoodaa
Y uu'anaaniib,

" 'Yuu'anaan Reesaayiib, Reesa Siroobaabiliib,
Siroobaabil Shaalaatyaaliib, Shaalaatyaal Neeriib,
Neeri Malkiib,

% Malki Addiiyiib, Addi Koosaamiib, Koosaam
liImadaamiib, llmadaam Eeriib,

# Eer Yashuu'iib, Yashuu'a lly'eesiriib, Ily'eesir
Yooriimiib, Yooriim Mataatiib, Mataat Laawiib,
Laawi Simiyooniib,

% Simiyoon Yahuudaayiib, Yahuudaa Y uusifiib,
Yuusif Yoonaamiib, Yoonaam llyaakiimiib,
llyaakiim Milyaayiib,

1 Milya Minnaaniib, Minnaan Mataataayiib, Mataata
Naataaniib, Naataan Daawidiib,

% Daawid Yassiib, Yassi Oobeediib, Oobeed
Boo'aasiib, Boo'aas Salmooniib, Salmoon
Naashuuniib,

¥ Naashuun Amiinadaabiib, Amiinadaab Arniib,
Arni Raamiib, Raam Hasruuniib, Hasruun Barsiib,
Baris Yahuudaayiib,

% Yahuudaa Yaaguubiib, Yaaguub Isehaagiib,
Isehaag Ibraahiimiib, Ibraahiim Teeraahiib, Teeraah
Naahuuriib, Naahuur Saruukiib,

% saruuk Ree'uuyiib, Ree'uu Faalkiib, Faalik
Ibraayiib, Ibir Sheelaayiib,

% Sheela Kayiinaaniib, Kayiinaan Arfakshaadiib,
Arfakshaad Simiib, Sim Noohiib, Nooh Laamkiib,
Laamik Mitoosaalaayiib,

%! Mitoosaalaa Hanookiib, Hanook Yaaridiib, Yaarid
Maahaalaaliiliib, Maahaalaaliil Kaynaaniib,

% Kaynaan Hanookiib, Hanook Seetiib, Seet
Aadimiib.

Aadim Ukwaasanaayu.



